ՀԻՄՆԱՎՈՐՈՒՄ
ԱԲՈՎՅԱՆ ՀԱՄԱՅՆՔԻ «ԱԲՈՎՅԱՆ ՔԱՂԱՔԻ ԹԻՎ 10 ՄԱՆԿԱՊԱՐՏԵԶ» ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ՎԵՐԱԲԵՐՅԱԼ  ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Սույն նախագիծը մշակվել է՝ ղեկավարվելով «Տեղական ինքնակառավարման մասին» օրենքի 18-րդ հոդվածի 1-ին մասի 15-րդ կետի պահանջով, այն է` համայնքի ավագանին օրենքով սահմանված կարգով որոշում է կայացնում համայնքային հիմնարկների, համայնքի մասնակցությամբ առևտրային և ոչ առևտրային կազմակերպությունների հիմնադրման, վերակազմակերպման կամ լուծարման մասին, ինչպես նաև Քաղաքացիական օրենսգրքի 67-68-րդ հոդվածների, «Պետական ոչ առևտրային կազմակերպությունների մասին» օրենքի 9-րդ հոդվածի 5-րդ մասի 2-րդ պարբերության, 13-րդ հոդվածի 2-րդ մասի, 25-րդ հոդվածի 1-ին և 2-րդ մասերի պահանջներով։

Աբովյան համայնքի «Աբովյան քաղաքի թիվ 10 մանկապարտեզ» համայնքային ոչ առևտրային կազմակերպությունը նախատեսված է գործելու 4 խմբով՝ 120 երեխայի համար։ Հաստատությունն ունի 22 աշխատող։ Չնայած այն փաստին, որ մանկապարտեզի գործունեությունը 2022 թվականին նախատեսվել էր 120 սանի համար, սակայն տարվա ընթացքում լրացվել է 49 տեղ, իսկ հաճախող սաների թիվը հունվար-դեկտեմբեր ամսիներին չի գերազանցել 47-ը։ 
Աբովյան համայնքի մանկապարտեզներում մեկ երեխայի պահպանման ծախսը 2022թ. տատանվել է ամսական երեսուն հազար դրամից մինչև երեսունհինգ հազար դրամի սահմաններում, մինչդեռ Աբովյան համայնքի «Աբովյան քաղաքի թիվ 10 մանկապարտեզ» ՀՈԱԿ-ում՝ կազմել է ութսուն հազար դրամ, ինչը պայմանավորված է նրանով, որ ծախսը նախատեսված է եղել  120 սանի համար, բայց փաստացի հաճախել է 47-49 երեխա։

Միաժամանակ հարկ է նշել, որ կազմակերպության շենքային պայմանները խիստ անբարենպաստ են, որի հետևանքով հնարավոր չէ ապահովել խմբասենյակների օրենքսդրությամբ սահմանված միջին ջերմաստիճանը։


Վիճակագրության արդյունքում ստացվում է, որ  Աբովյան համայնքի «Աբովյան քաղաքի թիվ 10 մանկապարտեզ» համայնքային ոչ առևտրային կազմակերպության հետագա գործունեությունն աննպատակահարմար է։
Աբովյան համայնքի «Աբովյան քաղաքի թիվ 10 մանկապարտեզ» համայնքային ոչ առևտրային կազմակերպության հնարավոր լուծարման դեպքում նախատեսվում է՝ 2017թ. և 2019թ. ծնված /միջին և կրտսեր 2-րդ խմբեր/ սաների ծնողներին առաջարկել երեխաներին տեղափոխել հաճախելու Աբովյան քաղաքի այլ մանկապարտեզներ, որտեղ առկա են թափուր տեղեր /թափուր տեղերի ցանկն ըստ մանկապարտեզների կցվում է/։
Նշված ցանկից երևում է, որ 2018թ. ծնված տարիքային խմբի սաների թափուր տեղեր 2022 թվականի դեկտեմբեր ամսվա դրությամբ համայնքի բոլոր մանկապարտեզներում համալրված են, ինչպես նաև կան հերթագրված երեխաներ, այդ պատճառով նախատեսվում է այս տարիքային խմբին տեղափոխել Աբովյան համայնքի «Աբովյան քաղաքի թիվ 12 մանկապարտեզ» համայնքային ոչ առևտրային կազմակերպության շենքում առկա ազատ խմբասենյակ։
Աշխատողների համար առաջարկվում է նրանց տվյալները պահել համայնքապետարանի աշխատակազմի կրթության, մշակույթի, սպորտի և երիտասարդության հարցերի բաժնում՝ հետագայում այլ նախադպրոցական հաստատություններում թափուր հաստիքների /խոհարար, խոհարարի օգնական, դաստիարակի օգնական, օժանդակ բանվոր և այլն/ առաջացման դեպքում առաջնահերթությունը նրանց տալու ակնկալիքով։

Հաշվի առնելով վերը նշված հանգամանքները, ինչպես նաև հաշվի առնելով համայնքային բյուջեի ռացիոնալ օգտագործման և համայնքի կազմակերպությունների արդյունավետ  կառավարման անհրաժեշտությունն, առաջարկվում է Աբովյան համայնքի «Աբովյան քաղաքի թիվ 10 մանկապարտեզ» համայնքային ոչ առևտրային կազմակերպությունը լուծարել։

 
«Աբովյան համայնքի «Աբովյան քաղաքի թիվ 10 մանկապարտեզ» համայնքային ոչ առևտրային կազմակերպությունը լուծարելու մասին» որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չկա։ 
«Աբովյան համայնքի «Աբովյան քաղաքի թիվ 10 մանկապարտեզ» համայնքային ոչ առևտրային կազմակերպությունը լուծարելու մասին» որոշման նախագծի ընդունման կապակցությամբ Աբովյան համայնքի բյուջեում եկամուտների փոփոխություն չի նախատեսվում, իսկ ծախսերը կնվազեն մոտ 25 մլն դրամով:

ՀԱՄԱՅՆՔԻ ՂԵԿԱՎԱՐԻ 

ԱՌԱՋԻՆ ՏԵՂԱԿԱԼ՝ 

                                 Դ. ԶԱՐՈՅԱՆ

